
2017 йил 28 июлдаги “Ўзбекистон Республикаси Президенти девонининг регламентини тасдиқлаш тўғрисида”ги қарорига 2018 йил 3 апрелдаги ПФ-5395-сон фармони билан киритилган ўзгартишлар тўғрисидаги

МАЪРУЗА
2017 — 2021 йилларда Ўзбекистон Республикасини ривожлантиришнинг бешта устувор йўналиши бўйича Ҳаракатлар стратегиясини амалга ошириш бўйича ижобий натижаларга эришиш ҳамда шахсий масъулиятини белгилаш мақсадида, 2017 йил 28 июлда Ўзбекистон Республикаси Президентининг “Ўзбекистон Республикаси Президенти девонининг регламентини тасдиқлаш тўғрисида”ги ПҚ-3161-сон Қарори қабул қилинган эди.
Мазкур Қарор билан Девоннинг Сиёсий-ҳуқуқий масалалар хизмати Девон таркибий тузилмаларининг Ўзбекистон Республикаси Президентининг қонунчилик ташаббусини амалга ошириш билан боғлиқ масалаларни кўриб чиқиш борасидаги фаолиятини мувофиқлаштириши белгиланган.
Давлат ҳокимияти ва бошқаруви органларининг мувофиқлаштирилган ва келишилган фаолиятини таъминлаш мамлакатимизни ривожлантиришнинг бугунги босқичида кенг кўламли ислоҳотларни амалга ошириш шароитларида муҳим аҳамият касб этади.
Шу муносабат билан, Ўзбекистон Республикаси Президентининг 2018 йил 3 апрелда “Амалга оширилаётган ислоҳотларни ҳуқуқий таъминлаш фаолиятини тубдан такомиллаштириш чора-тадбирлари тўғрисида”ги ПФ-5395-сон Фармони қабул қилинди.

Мазкур Фармон билан Ўзбекистон Республикаси Президенти девонининг Сиёсий-ҳуқуқий масалалар хизмати негизида Ўзбекистон Республикаси Президенти девонининг Ислоҳотларни ҳуқуқий таъминлаш ва ҳуқуқни муҳофаза қилиш фаолиятини мувофиқлаштириш хизмати ташкил этилди. Шу муносабат билан Ўзбекистон Республикаси Президентининг айрим ҳужжатларига хусусан, юқорида таъкидланган 
ПҚ-3161-сон Қарори билан тасдиқланган Низомга ҳам бир қатор ўзгартиш ва қўшимчалар киритилди.

Жумладан, Регламентнинг матнида қайд этилган “Сиёсий-ҳуқуқий масалалар” сўзлари “Ислоҳотларни ҳуқуқий таъминлаш ва ҳуқуқни муҳофаза қилиш фаолиятини мувофиқлаштириш” тарзида ўзгартирилди.
Бундан ташқари, яна бир ўзгартириш Регламентнинг эски таҳрирдаги 18-бандига кўра Девоннинг мазкур хизматига келиб тушган Қонун қонун билан тартибга солинадиган масалаларнинг мазмунидан келиб чиққан ҳолда, уни эксперт жиҳатдан ўрганиб чиқиш ёки Ўзбекистон Республикаси Президентига имзолашга киритиш учун бошқа таркибий тузилмаларга юбориши мумкинлиги белгиланган эди.
Эндиликда, киритилган ўзгартишларга кўра, Девоннинг Ислоҳотларни ҳуқуқий таъминлаш ва ҳуқуқни муҳофаза қилиш фаолиятини мувофиқлаштириш хизмати қонун билан тартибга солинадиган масалаларнинг мазмунидан келиб чиққан ҳолда, уни эксперт жиҳатдан ўрганиб чиқиш ёки Хизмат ҳузуридаги Маслаҳат кенгашига муҳокама учун киритиши мумкинлиги белгилаб қўйилди.
Низомнинг 19-банди “Девоннинг Ислоҳотларни ҳуқуқий таъминлаш ва ҳуқуқни муҳофаза қилиш фаолиятини мувофиқлаштириш хизмати қонуннинг ҳуқуқий экспертизадан ўтказилишини таъминлайди. Ҳуқуқий экспертиза натижасида қонунни имзолаш мумкинлиги ёки Ўзбекистон Республикаси Президентининг эътирозлари билан қайтариш мақсадга мувофиқлиги тўғрисида хулоса тайёрланади.

Девоннинг Ислоҳотларни ҳуқуқий таъминлаш ва ҳуқуқни муҳофаза қилиш фаолиятини мувофиқлаштириш хизмати Қонунни Ўзбекистон Республикаси Президентига кўриб чиқиш учун киритади” тарзида баён қилинди.
Бундан ташқари, яна бир ўзгартиришлардан бири Низомнинг 22-бандида Ўзбекистон Республикасининг қонунлари улар имзоланган кунда тарқатмага асосан Умумий бўлим томонидан Девоннинг Сиёсий-ҳуқуқий масалалар хизматига — норматив-ҳуқуқий ҳужжатлар эълон қилинадиган расмий манбаларда эълон қилинишини ва уларнинг тизимлаштирилган ҳисоби ва назорат нусхалари юритилишини ташкил этиш учун юбрилиши белгиланган эди.
Низомнинг мазкур бандига киритилган ўзгартиришга кўра, ушбу банддан “назорат нусхалари юритилишини” деган жумла чиқарилди. Эндиликда фақатгина, Девоннинг Ислоҳотларни ҳуқуқий таъминлаш ва ҳуқуқни муҳофаза қилиш фаолиятини мувофиқлаштириш хизмати — норматив-ҳуқуқий ҳужжатлар эълон қилинадиган расмий манбаларда эълон қилинишини ва уларнинг тизимлаштирилган ҳисоби юритилишини ташкил этиши белгилаб берилди.
Ҳурматли семинар иштирокчилари, эътиборингизни киритилган яна бир ўзгартиришдан бирига қаратмоқчи эдим.
Низомнинг 49-банди 3-хатбошисига давлат бошқаруви тизими ва ижтимоий-иқтисодий масалаларини ислоҳ қилиш бўйича тайёрланган Ўзбекистон Республикаси Президентининг фармонлари, қарорлари ва фармойишлари лойиҳалари Ислоҳотларни ҳуқуқий таъминлаш ва ҳуқуқни муҳофаза қилиш фаолиятини мувофиқлаштириш хизмати томонидан кўриб чиқиш учун киритилиши белгиланди.
Юқоридаги Фармон қабул қилингунга қадар фаолият юритган Сиёсий-ҳуқуқий масалалар хизмати томонидан давлат бошқаруви тизими ва ижтимоий-иқтисодий масалаларини ислоҳ қилиш бўйича тайёрланган Ўзбекистон Республикаси Президентининг фармонлари, қарорлари ва фармойишлари лойиҳалари кўриб чиқилмаган.
Шунингдек, Низомнинг имзоланган лойиҳа шу куннинг ўзида Девоннинг тегишли таркибий тузилмасига мазкур таркибий тузилма масъул ходимининг Девоннинг келишилаётган таркибий тузилмасида сақланадиган лойиҳа нусхасига уни қабул қилиб олганлиги ҳақидаги белгини қўйган ҳолда бевосита ходим орқали қайтарилиши тўғрисидаги 55-банд чиқариб ташланди.
Бундан ташқари, Ўзбекистон Республикаси Президентининг фармонлари, қарорлари ва фармойишлари лойиҳалари, ҳуқуқий экспертизадан ўтқазилгандан кейин Девоннинг Ислоҳотларни ҳуқуқий таъминлаш ва ҳуқуқни муҳофаза қилиш фаолиятини мувофиқлаштириш хизмати раҳбари томонидан кўриб чиқиш учун Ўзбекистон Республикаси Президентига киритилиши белгиланди. Бунда фақатгина Ўзбекистон Республикаси Президенти ҳузуридаги Хавфсизлик кенгаши аппаратининг ваколатига тааллуқли масалалар бўйича ҳужжатлар бундан мустаснолиги белгиланган.
Низомнинг 66-бандига киритилган ўзгартиришга кўра, Ислоҳотларни ҳуқуқий таъминлаш ва ҳуқуқни муҳофаза қилиш фаолиятини мувофиқлаштириш хизмати Ўзбекистон Республикаси Адлия вазирлигидан ташқари, тегишли ташкилотлар ва Ўзбекистон Республикаси Президентининг Матбуот-хизматига Ўзбекистон Республикаси Президентининг фармонлари, қарорлари ва фармойишларининг электрон шаклларини юбориши белгилаб қўйилди.
Ҳурматли тадбир иштирокчилари! 

Кўриб турганингиздек, Фармон билан “Ўзбекистон Республикаси Президенти девонининг регламентини тасдиқлаш тўғрисида”ги ПҚ-3161-сон қарорига киритилган ўзгартишлар ҳуқуқий тартибга солишнинг тизимлилиги ва барқарорлигини, давлат бошқаруви тизими, ижтимоий-иқтисодий ҳамда суд-ҳуқуқ соҳаларини ислоҳ қилиш бўйича қонун ҳужжатлари нормаларининг бир хил қўлланилишини таъминлаш, ислоҳотларнинг самарали амалга оширилиши учун барча даражадаги раҳбарлар ҳаракатини бирлаштириш ва шахсий масъулиятини оширишга хизмат қилади.

Эътиборингиз учун раҳмат!
2017 yil 28 iyuldagi “O'zbekiston Respublikasi Prezidenti devonining reglamentini tasdiqlash to'g'risida”gi qaroriga 2018 yil 3 apreldagi PF-5395-son farmoni bilan kiritilgan o'zgartishlar to'g'risidagi MA'RUZA

2017 — 2021 yillarda O'zbekiston Respublikasini rivojlantirishning beshta ustuvor yo'nalishi bo'yicha Harakatlar strategiyasini amalga oshirish bo'yicha ijobiy natijalarga erishish hamda shaxsiy mas'uliyatini belgilash maqsadida, 2017 yil 28 iyulda O'zbekiston Respublikasi Prezidentining “O'zbekiston Respublikasi Prezidenti devonining reglamentini tasdiqlash to'g'risida”gi PQ-3161-son Qarori qabul qilingan edi.

Mazkur Qaror bilan Devonning Siyosiy-huquqiy masalalar xizmati Devon tarkibiy tuzilmalarining O'zbekiston Respublikasi Prezidentining qonunchilik tashabbusini amalga oshirish bilan bog'liq masalalarni ko'rib chiqish borasidagi faoliyatini muvofiqlashtirishi belgilangan.

Davlat hokimiyati va boshqaruvi organlarining muvofiqlashtirilgan va kelishilgan faoliyatini ta'minlash mamlakatimizni rivojlantirishning bugungi bosqichida keng ko'lamli islohotlarni amalga oshirish sharoitlarida muhim ahamiyat kasb etadi.

Shu munosabat bilan, O'zbekiston Respublikasi Prezidentining 2018 yil 3 aprelda “Amalga oshirilayotgan islohotlarni huquqiy ta'minlash faoliyatini tubdan takomillashtirish chora-tadbirlari to'g'risida”gi PF-5395-son Farmoni qabul qilindi.

Mazkur Farmon bilan O'zbekiston Respublikasi Prezidenti devonining Siyosiy-huquqiy masalalar xizmati negizida O'zbekiston Respublikasi Prezidenti devonining Islohotlarni huquqiy ta'minlash va huquqni muhofaza qilish faoliyatini muvofiqlashtirish xizmati tashkil etildi. Shu munosabat bilan O'zbekiston Respublikasi Prezidentining ayrim hujjatlariga xususan, yuqorida ta'kidlangan 

PQ-3161-son Qarori bilan tasdiqlangan Nizomga ham bir qator o'zgartish va qo'shimchalar kiritildi.

Jumladan, Reglamentning matnida qayd etilgan “Siyosiy-huquqiy masalalar” so'zlari “Islohotlarni huquqiy ta'minlash va huquqni muhofaza qilish faoliyatini muvofiqlashtirish” tarzida o'zgartirildi.

Bundan tashqari, yana bir o'zgartirish Reglamentning eski tahrirdagi 18-bandiga ko'ra Devonning mazkur xizmatiga kelib tushgan Qonun qonun bilan tartibga solinadigan masalalarning mazmunidan kelib chiqqan holda, uni ekspert jihatdan o'rganib chiqish yoki O'zbekiston Respublikasi Prezidentiga imzolashga kiritish uchun boshqa tarkibiy tuzilmalarga yuborishi mumkinligi belgilangan edi.

Endilikda, kiritilgan o'zgartishlarga ko'ra, Devonning Islohotlarni huquqiy ta'minlash va huquqni muhofaza qilish faoliyatini muvofiqlashtirish xizmati qonun bilan tartibga solinadigan masalalarning mazmunidan kelib chiqqan holda, uni ekspert jihatdan o'rganib chiqish yoki Xizmat huzuridagi Maslahat kengashiga muhokama uchun kiritishi mumkinligi belgilab qo'yildi.

Nizomning 19-bandi “Devonning Islohotlarni huquqiy ta'minlash va huquqni muhofaza qilish faoliyatini muvofiqlashtirish xizmati qonunning huquqiy ekspertizadan o'tkazilishini ta'minlaydi. Huquqiy ekspertiza natijasida qonunni imzolash mumkinligi yoki O'zbekiston Respublikasi Prezidentining e'tirozlari bilan qaytarish maqsadga muvofiqligi to'g'risida xulosa tayyorlanadi.

Devonning Islohotlarni huquqiy ta'minlash va huquqni muhofaza qilish faoliyatini muvofiqlashtirish xizmati Qonunni O'zbekiston Respublikasi Prezidentiga ko'rib chiqish uchun kiritadi” tarzida bayon qilindi.

Bundan tashqari, yana bir o'zgartirishlardan biri Nizomning 22-bandida O'zbekiston Respublikasining qonunlari ular imzolangan kunda tarqatmaga asosan Umumiy bo'lim tomonidan Devonning Siyosiy-huquqiy masalalar xizmatiga — normativ-huquqiy hujjatlar e'lon qilinadigan rasmiy manbalarda e'lon qilinishini va ularning tizimlashtirilgan hisobi va nazorat nusxalari yuritilishini tashkil etish uchun yubrilishi belgilangan edi.

Nizomning mazkur bandiga kiritilgan o'zgartirishga ko'ra, ushbu banddan “nazorat nusxalari yuritilishini” degan jumla chiqarildi. Endilikda faqatgina, Devonning Islohotlarni huquqiy ta'minlash va huquqni muhofaza qilish faoliyatini muvofiqlashtirish xizmati — normativ-huquqiy hujjatlar e'lon qilinadigan rasmiy manbalarda e'lon qilinishini va ularning tizimlashtirilgan hisobi yuritilishini tashkil etishi belgilab berildi.

Hurmatli seminar ishtirokchilari, e'tiboringizni kiritilgan yana bir o'zgartirishdan biriga qaratmoqchi edim.

Nizomning 49-bandi 3-xatboshisiga davlat boshqaruvi tizimi va ijtimoiy-iqtisodiy masalalarini isloh qilish bo'yicha tayyorlangan O'zbekiston Respublikasi Prezidentining farmonlari, qarorlari va farmoyishlari loyihalari Islohotlarni huquqiy ta'minlash va huquqni muhofaza qilish faoliyatini muvofiqlashtirish xizmati tomonidan ko'rib chiqish uchun kiritilishi belgilandi.

Yuqoridagi Farmon qabul qilingunga qadar faoliyat yuritgan Siyosiy-huquqiy masalalar xizmati tomonidan davlat boshqaruvi tizimi va ijtimoiy-iqtisodiy masalalarini isloh qilish bo'yicha tayyorlangan O'zbekiston Respublikasi Prezidentining farmonlari, qarorlari va farmoyishlari loyihalari ko'rib chiqilmagan.

Shuningdek, Nizomning imzolangan loyiha shu kunning o'zida Devonning tegishli tarkibiy tuzilmasiga mazkur tarkibiy tuzilma mas'ul xodimining Devonning kelishilayotgan tarkibiy tuzilmasida saqlanadigan loyiha nusxasiga uni qabul qilib olganligi haqidagi belgini qo'ygan holda bevosita xodim orqali qaytarilishi to'g'risidagi 55-band chiqarib tashlandi.

Bundan tashqari, O'zbekiston Respublikasi Prezidentining farmonlari, qarorlari va farmoyishlari loyihalari, huquqiy ekspertizadan o'tqazilgandan keyin Devonning Islohotlarni huquqiy ta'minlash va huquqni muhofaza qilish faoliyatini muvofiqlashtirish 

xizmati rahbari tomonidan ko'rib chiqish uchun O'zbekiston Respublikasi Prezidentiga kiritilishi belgilandi. Bunda faqatgina O'zbekiston Respublikasi Prezidenti huzuridagi Xavfsizlik kengashi apparatining vakolatiga taalluqli masalalar bo'yicha hujjatlar bundan mustasnoligi belgilangan.

Nizomning 66-bandiga kiritilgan o'zgartirishga ko'ra, Islohotlarni huquqiy ta'minlash va huquqni muhofaza qilish faoliyatini muvofiqlashtirish xizmati O'zbekiston Respublikasi Adliya vazirligidan tashqari, tegishli tashkilotlar va O'zbekiston Respublikasi Prezidentining Matbuot-xizmatiga O'zbekiston Respublikasi Prezidentining farmonlari, qarorlari va farmoyishlarining elektron shakllarini yuborishi belgilab qo'yildi.

Hurmatli tadbir ishtirokchilari! 

Ko'rib turganingizdek, Farmon bilan “O'zbekiston Respublikasi Prezidenti devonining reglamentini tasdiqlash to'g'risida”gi PQ-3161-son qaroriga kiritilgan o'zgartishlar huquqiy tartibga solishning tizimliligi va barqarorligini, davlat boshqaruvi tizimi, ijtimoiy-iqtisodiy hamda sud-huquq sohalarini isloh qilish bo'yicha qonun hujjatlari normalarining bir xil qo'llanilishini ta'minlash, islohotlarning samarali amalga oshirilishi uchun barcha darajadagi rahbarlar harakatini birlashtirish va shaxsiy mas'uliyatini oshirishga xizmat qiladi.

E'tiboringiz uchun rahmat!


